
INTRODUCCIÓN

O espacio rural europeo ocupa entre o 80-90 % do territorio da unión. Son funcións de este territorio a de soporte de actividades, a recepción de residuos, o ser fonte de recursos e elemento de investigación científica e cultural. Na conferencia FAO/Países Baixos sobre o Carácter Multifuncional da Agricultura e a Terra que tivo lugar en setembro de 1999, expúsose que as funcións do espacio rural, do cal as actividades agroforestais son as que xestionan a maior parte do mesmo, son a función ambiental, económica e social (FAO, 1999). A ordenación do territorio pretende resolver ou establecer o marco para un desenvolvemento coordinado, non disfuncional, sostible, compatible e eficiente das funcións principais mencionadas. O término ordenación do territorio xurde como traducción do termó Francés “Aménagement du Territoire” acuñado polo ministro francés C.Petit no ano 1949, posteriormente tería cabida nos traballos realizados no Consello de Europa nas Conferencias Europeas de Ministros responsables da Ordenación do Territorio (CEMAT) iniciadas no ano 1970. É en 1983 onde se presenta a “Carta Europea de Ordenación do Territorio” que define a Ordenación do Territorio como “una disciplina científica, una técnica administrativa y una política concebida como una actuación interdisciplinaria y global cuyo objetivo es un desarrollo equilibrado de las regiones y la organización física del espacio de acuerdo con unas directrices”, onde xa se facía referencia a necesidade de estudar as funcións do territorio, establecendo como obxectivos fundamentais: a millora da calidade de vida, o desenvolvemento socio-económico equilibrado das rexións, a administración responsable dos recursos naturais e a protección do medio ambiente e o emprego racional do territorio. Para acadar estes obxectivos tan amplios propón a coordinación entre os planos de ordenación do territorio a tódolos niveis (europeo, nacional, rexional e local) (Conseil de l´Europe, 1991). A Unión Europea promoveu unha serie de iniciativas entre as que destacan: Europa 2000, Europa 2000+ e a European Spatial Development Perspective (ESDP).

Os obxectivos fundamentais fixados na Estratéxica Territorial Europea (ETE,ESDP) son:

· Cohesión económica e social

· Conservación e xestión dos recursos naturais e patrimonio cultural e

· A competitividade mais equilibrada do territorio europeo.

A ETE pretende constituir o marco para orientación das políticas sectoriais con repercusión territorial da Unión Europea, tanto para as políticas da propia UE, como para os estados membros e as autoridades rexionais e locais. En aras dunha maior integración europea, considerase necesario unha maior cooperación entre os estados membros e as suas autoridades rexionais e locais que deberán colaborar por encima das fronteiras nacionais (Comisión Europea, 1999). Ca ETE non se establecen novas competencias da UE, senón un marco de orientación, en base o cal se constituen como obxectivos e opcións políticas para o territorio da UE os seguintes:

· Desenvolvemento policéntrico e establecemento de novas relación de colaboración e asociación entre o campo e a cidade.

· Acceso equivalente a infraestructuras e movimentos en toda a UE.

· Xestión prudente dos activos naturais e culturais considerados como base principal para o desenvolvemento prestando especial atención o desenvolvemento e aplicación de políticas de xestión creativa das paisaxes e do patrimonio cultural.

No documento Europa 2000+ recollese unha zonificación do territorio europeo realizada en base a proximidade xeográfica e o grao de desenvolvemento de relacións funcionais. Entre estas rexións atópase o Arco Atlántico que representa o conxunto máis extenso da UE (21% do territorio europeo). As principais características do Arco Atlántico son: contar con un texido urbano fráxil e desequilibrado, ser fundamentalmente un espacio periférico e contar cunha poboación que segue unha evolución tendencial negativa e principalmente apoiada en sectores productivos en crise.

A Unión Europea tenta alcanzar unha aproximación entre as rexións e especificamente entre as suas políticas de planificación e ordenación espacial, por elo os estados membros necesitan coñecer cales son os seus instrumentos de ordenación territorial para iniciar así un proceso conxunto de desenvolvemento, traballo que tentamos abordar nesta comunicación para a Eurorexión Galicia-Norte de Portugal.

Antes de entrar na exposición e comparación dos diferentes instrumentos é necesario salientar as diferencias político-administrativas entre os dous países estudados. En primeiro lugar no estado portugués segue funcionando o sistema de goberno central, mentres que en España contamos con 17 comunidades autónomas ou rexións autonómicas. Estas comunidades autonómas subdividense nun total de 8077 municipios cun media de 4800 hab/municipio frente os 305 municipios de Portugal cunha media de 34000 hab/municipio. No estado portugués ainda que conta cun sistema central de goberno conta cas denominadas Comisións de Coordinación Rexional (CCR) que teñen competencias en ordenación do territorio o igual que ocorre en España cas diferentes Comunidades Autonómicas.

O nivel nacional os datos expostos non reflexan unha similitude comparativa directa como si ocorre se nos centramos nas rexións analizadas na presente comunicación (Taboa 1).

Taboa 1. Encuadre xeral da Eurorexión Galicia-Norte de Portugal

	
	Poboación de Dereito
	Superficie
	Concellos
	Parroquias
	Densidade de Poboación

	
	HM
	H
	km2
	Nº
	Nº
	Hab/ km2

	Portugal
	9912140
	4773650
	91906
	305
	4221
	107,85

	REXIÓN NORTE
	3518950
	1701010
	21278
	84
	2024
	165,38

	
	
	
	
	
	
	

	GALICIA
	2825020
	1364464
	29575
	314
	3787
	95,52

	España
	40460055
	19846523
	505990
	8096
	-
	79,96


Fonte: Anuario Estatístico. Galicia-Norte de Portugal.1996.

A subdivisión territorial non é coincidente co fixado polo sistema de unidades territoriais estatísticas, polo que a principios dos anos 70, Eurostat estableceu a Nomenclatura das Unidades Territoriais Estatísticas (NUTS), en colaboración con outros servicios da Comisión, como un sistema único e coherente para dividir o territorio da Unión Europea, e co fin de elaborar estatísticas rexionales da Comunidade. As rexións NUTS son rexións normativas, reflexan unha voluntade política; os seus límites fÍxanse segundo a información proporcionada polas autoridades locais e o tamaño da población da rexión que se considera corresponde ó uso económico óptimo dos recursos necesarios para desempeñar as suas tarefas. As NUTS son unha clasificación xerárquica de tres niveis, subdividindo cada estado membro nunha serie de rexións del nivel NUTS 1, que a sua vez subdividense en rexións do nivel NUTS 2, subdivididas por último en rexións do nivel NUTS 3. O nivel de NUT 1 no que se encadra Galicia corresponde ca NUT 1-Noroeste (Galicia, Asturias e Cantabria), mentres que a rexión Norte de Portugal encadrase na NUT 1-Continente (Norte, Alentejo, Algarve, Centro e Lisboa e Vale do Tejo), ambas rexións estudiadas son encadradas no nivel de NUT 2 (Comisión de las Comunidades Europeas, 2001).


A ordenación do territorio tras diferentes interpretacións, configurase hoxe en día como unha política de planificación física (Hildenbrand, A. 1996) derivada da Carta Europea e asumida como tal, tanto no Norte de Portugal como en Galicia. Para aplicar esta política, faise uso duns instrumentos específicos que son os planos de ordenación do territorio, con diferentes obxectivos, ámbitos e escalas (espaciais e temporais) e vinculación e dependencia respecto doutros derivados doutras políticas sectoriais.


En Portugal a fronteira entre ordenación do territorio e urbanismo aparece mais difusa que no caso galego. Tal e como se recolle nas exposicións da Lei 10/95 de Ordenamento do Territorio de Galicia, son políticas diferenciadas. Pode axudar a clarificalo a seguinte taboa:

	
	O.T.
	URBANISMO

	ÁMBITO TERRITORIAL
	Rexional, Subrexional,...
	Municipal, local

	COMPETENCIA ADMTIVA.
	C.C.A.A. (CCR)
	Ayuntamientos (Cámaras Muns.)

	FINALIDADE
	Carácter Indicativo de localización de infraestructuras, Eqptos.

Directrices para Urbanismo.

Guía de Políticas Sectoriais
	Diseño de Modelo Local

Regula Dereito de Propiedade

	CONTIDO
	Integral: físico, economico, social,...
	Sectorial

	EFICACIA
	Vinculación Xenérica, esencialmente pública
	Concreto

Afecta esencialmente a propiedade privada

	XERARQUÍA
	Plano Superior, anterior ou previo
	Parcial, dependente de OT

	ORIXE
	Reciente
	Antiguo, asociado a formación de cidades industriais

	PRAXIS
	Incipiente
	Consolidada


Fonte: Calderon, E. et al. 1998.

Dito esto, e en aras dunha maior integración e coordinación entre Galicia e o Norte de Portugal recóllense os distintos instrumentos contemplados nas respectivas lexislacións.

1. TIPOLOXÍA DE PLANOS: NORTE (PORTUGAL)

Os diferentes planos que nos atopamos no estado portugués atópanse deliñados na “Lei de Bases da Política de Ordenamento do Território e de Urbanismo” Lei n.º 48/98, de 11 de Agosto”. Nesta lei defínense instrumentos segundo tres ámbitos espaciais de aplicación: nacional, rexional e municipal. O rexime xurídico de elaboración, aprobación, execución e avaliación dos instrumentos de xestión territorial están definidos no Decreto-Lei n.º 380/99, de 22 de Setembro, e mais recentemente aprobouse o Decreto-Lei nº 53/2000 de 7 de abril que afecta a algunha das figuras. Temos que engadir ademais a contribución directa da “Lei dos Solos 794/1976” de 5 de novembro que sufriu alteracións polo “Decreto-lei 1313/80 de 14 de agosto. Lei base do Dereito do Urbanísmo”, que ainda sendo lexislación urbanística interven directamente no ordenamento do territorio.

Os instrumentos definidos segundo os ámbitos de aplicación e a Lei 48/98 son:

1.- Ámbito nacional:

1.1.-Programa Nacional da Política de Ordenamento do Territorio, 

1.2.-Planos sectoriais con incidencia territorial 

1.3.-Planos especiais de ordenamento do territorio.

2.- Ámbito rexional:

2.1.-Planos rexionais de ordenamento do territorio.

3.- Ámbito municipal:

3.1.-Planos intermunicipais de ordenamento do territorio

3.2.-Planos municipais de ordenamento do territorio.


Ademais temos que abordar un conxunto de instrumentos/figuras instrumentais que emanan da “Lei dos Solos 794/1976”, (cun claro contido urbanístico) teríamos neste conxunto os:

* Planos de Urbanización, que actuarían no aglomerado urbano (ou nunha parte) e na sua respectiva área de influencia. O contido dos mesmos definirá a estructura urbana, as categorías e a intensidade de uso do solo.

* Planos de Pormenor, centranse no deseño das ruas, prazas,…, supoñen un antecedente os proxectos de execución.

* Planos Especiais, continua no ámbito dos espacios urbanos, áreas de desenvolvemento urbano prioritario, áreas de construcción prioritaria, recuperación e reconversión de barrios clandestinos,...

PLANOS DE ÁMBITO NACIONAL

Os planos de ámbito nacional teñen a función de coordinación xeral dos diferentes instrumentos de ordenación territorial de un nivel xerárquico inferior e de incardinación coas políticas derivadas da pertenza de Portugal a UE.

a) Programa Nacional da Política de Ordenamento do Território. PNPOT.

Instrumento de natureza estratéxica elaborado polo Goberno que establece as grandes opcións con relevancia na organización do territorio nacional. Establece o cuadro de referencia a considerar na elaboración dos demais instrumentos de xestión territorial e constitue un instrumento de cooperación cos demais Estados membros para a organización do territorio da Unión Europea. A elaboración do PNPOT é determinada por resolución do Consello de Ministros e a sua aprobación compete á Asemblea da República.

b) Planos Sectoriais.

Concretan no seu respectivo dominio de intervención, as directrices definidas no PNPOT. A elaboración dos planos sectorias compete ás entidades públicas que integran a administración directa ou indirectamente, sendo competencia do Consello de Ministros a decisión da sua elaboración e aprobación.

Podense atopar planos que fagan referencia a: transportes, comunicacións, enerxía e recursos xeolóxicos, educación-formación, cultura, saude, turismo, agricultura, comercio, industria, ambiente…. Como exemplos de planos sectoriais en elaboración podemos salientar aqueles que fan referencia os Recursos Hídricos, según o Decreto-Lei n.º 45/94, de 22 de Febreiro:

Plano Nacional da Água (PNA)

Planos de Bacia Hidrográfica (PBH)

Así como aqueles que fan referencia a Conservación da Natureza, baseándose nas disposicións das directivas europeas: Directiva 79/409/CEE e Directiva 92/43/CEE regulamentadas no Decreto-Lei n.º 140/99, de 24 de Abril.

Destacar tamén aqueles planos sectoriais que se ocupan do sector forestal, de acordo co disposto no Decreto-Lei n.º 204/99, de 9 de Xuño, que instituiu os Planos Rexionais de Ordenamento Forestal (PROF) como instrumentos sectoriais de xestión territorial. O ámbito xeográfico de referencia dos PROF é a NUT de nível III. Os PROF serán implementadas polos planos de xestión forestal (PGF) instrumentos de ordenamento forestal, instituídos polo Decreto-Lei n.º 205/99, de 9 de Xuño.

c) Planos Especiais de Ordenamento do Território PEOT

Instrumentos de natureza regulamentaria elaborados pola administración central. A decisión da sua elaboración e aprobación son competencia do Consello de Ministros. Os PEOT constituen un modo suplementario de intervención do Goberno, tendo e vista a persecución de obxectivos de interese nacional con repercusión espacial, establecendo réximes de salvagarda de recursos e valores naturais e asegurando a permanencia dos sistemas para unha utilización sustentable do territorio. Entre os planos especiais de ordenamento do territorio atopamos os seguintes:

* Planos de Ordenamento de Areas Protexidas. POAP teñen por obxecto as áreas protexidas de ámbito nacional: parque nacional, reserva natural e parque natural e paisagem protexida.

* Planos de Ordenamento das Albufeiras de Águas Públicas. Os planos de ordenamento das albufeiras de aguas públicas (POAAP) teñen por obxecto as albufeiras de aguas públicas de servicio público e respectivas zonas de proteción, con un ancho de 500 m ou 200 m, contada a partir da liña do nivel de pleno almacenamento, consoante esteñam clasificadas como protexidas, de utilización limitada e de utilización libre ou como condicionadas, sen prexuízo de axustamentos efectuados no ámbito de cada plano.

* Planos de Ordenamento da Orla Costeira. Cubre o territorio pertencente as aguas marítimas costeiras e interiores, marxes e faixas de protección definidas no ambito de cada plano, que non exceden o ancho máximo de 500 m, contada a partir da marxen das aguas do mar (zona terrestre de protección) e a batimétrica 30 (faixa marítima de protección).

PLANOS DE ÁMBITO REXIONAL. Ámbito Especifico da OT.

Os planos rexionais de ordenamento do territorio (PROT) son instrumentos de desenvolvemento territorial cuia elaboración compete ás Comisións de Coordinación Rexional. CCR. Estes planos integran as directrices definidas a nivel nacional (PNPOT e planos sectoriais) e establecen a estratexia rexional de desenvolvemento territorial.

Os PROT constituen o cuadro de referencia para a elaboración dos planos municipais intermunicipais e identifican as disposicións dos planos existentes que son incompatibeis cá estrutura definida a nivel rexional.

Son catro os PROT que están en vigor, os cales corresponden a cerca do 15% da superficie nacional e a un 10% da población de Portugal Continental (Costa, P. e Lourenço, J., 2001).

PROT do Algarve.

PROT da Zona Envolvente do Douro.

PROT da Zona Envolvente das Barragens da Aguieira, Coiço e Fronhas.

PROT do Litoral Alentejano.

Atópanse na fase de realización outra serie de planos que xunto os anteriores xa teñen unha certa representatividade, 1/3 da superficie e a da población do Continente.

PLANOS DE ÁMBITO MUNICIPAL

Dentro do conxunto de planos municipais atopámonos cos instrumentos de carácter estructurante e operacional (control da execución).

a) Planos Intermunicipais de Ordenamento do Territorio

Os planos intermunicipais de ordenamento do territorio (PIOT) son instrumentos de desenvolvemento territorial aprobados polos municipios, buscando a articulación entre o plan rexional e os planos municipais de ordenamento, naquelas áreas territoriais que pola interdependencia dos seus elementos estructurales necesitan dunha coordinación integrada.

b) Planos Municipais de Ordenamento do Territorio

Os planos municipais de ordenamento do territorio (PMOT) son instrumentos de natureza regulamentaria aprobados polos municipios.

Os PMOT definen a política municipal de xestión territorial dacordo coas directrices establecidas no PNPOT, nos planos rexionais e nos planos intermuniciapais e pola programación e concretización das políticas de desenvolvemento económico e social con incidencia espacial, definida nos planos sectoriais. Os PMOT comprenden os seguintes planos:

- Planos directores municipais 
-Planos de urbanização
- Planos de pormenor

Os Planos Directores Municipais (PDM) establecen o modelo de estructura espacial do territorio municipal, completaron o proceso de aprobación ate febreiro do ano 2000, un total de 265 planos que representa un 94% da superficie continental (REOT, 2000). Os elementos fundamentais do PDM son constituidos pola planta de ordenamento que delimita as clases de espacios en función do uso dominante e a planta actualizada de condicionantes, que integra as restriccións de utilidade públicas decorrentes da REN, RAN e dominio público hidraúlico, entre outras (Saraiva, 1999).

Os planos de urbanización (PU) definen a organización espacial de parte determinada do territorio municipal, integrada no perímetro urbano, que requira unha intervención integrada do planeamento.

O plano de pormenor (PP) desenvolve e concretiza propostas de organización espacial de calquer área específica do territorio municipal definindo con detalle a concepción da forma de ocupación e servindo de base para os proxectos de execución de infraestructuras, de arquitectura dos edificios e dos espaciós exteriores, dacordo cas prioridades establecidas nos programas de execución do PDM e do PU.

Debido o crecimento urbano e a maior afluencia da población as áreas que contan con recursos naturais a preservar, o estado portugués creou mecanismos para a defensa deses recursos, a Reserva Agrícola Nacional Decreto-Lei n.º 196/89”, e segundo as alteracións introducidas polo “Decreto-Lei n.º 274/92”, que vixia a protección dos solos con forte aptitude agrícola, e a Reserva Ecolóxica Nacional (REN) destinada á protección de áreas con importancia dende o punto de vista do equilibrio natural e definida polo “Decreto-Lei n.º 93/90, de 19 de Março”, e segundo as alteracións introducidas polo “Decreto-Lei n.º 213/92, de 12 de Outubro”.
Taboa 2. Reserva Agrícola Nacional: Situación a 31/01/2000
	CCR
	MUNICÍPIOS COM CARTA DA RAN PUBLICADA
	OUTRAS SITUACIÓNS
	TOTAL

	
	<1995
	1995
	1996
	>1996
	
	

	NORTE
	83
	-
	-
	-
	1
	84

	CENTRO
	77
	-
	-
	-
	1
	78

	LISBOA V.TEJO
	48
	-
	1
	-
	1
	50

	ALENTEJO
	44
	-
	-
	-
	3
	47

	ALGARVE
	16
	-
	-
	-
	-
	16

	CONTINENTE
	268
	-
	1
	-
	6
	275


Fonte: Diário da República

Estas áreas son delimitadas cartográficamente e son incluidas nos planos municipais de ordenamento do territorio, segundo a CCR a situación a nivel nacional exponse nas taboas 2 e 3.

Taboa 3. Reserva Ecolóxica Nacional: Situación a 31/01/2000
	CCR
	MUNICÍPIOS CA CARTOGRAFÍA DA REN PUBLICADA

	
	<1997
	1997
	1998
	1999
	TOTAL

	NORTE
	55
	8
	1
	4
	68

	CENTRO
	70
	7
	1
	-
	78

	LISBOA V.TEJO
	20
	8
	-
	2
	30

	ALENTEJO
	25
	13
	1
	3
	42

	ALGARVE
	5
	1
	-
	-
	6

	CONTINENTE
	175
	37
	3
	9
	224


Fonte: Diário da República

2. TIPOLOXÍA DE PLANOS: GALICIA (ESPAÑA)

Tradicionalmente e dende a aprobación da “Ley del Suelo” de 1956 a única ordenación en España foi a desenvolvida a partires desta “Ley del Suelo”. Os instrumentos de planeamento vixentes a nivel nacional atópanse no texto refundido da “Ley del Suelo” que se aprobou no R.D.L. 1/92 de 26 de xuño, B.O.E. do 30 de xuño de 1.992 (lexislación urbanística). Os instrumentos da “Ley del Suelo” que contemplan a ordenación territorial son os seguintes:

.- Plan Nacional de Ordenación. P.N.O. (art. 7: “ …determinará as grandes directrices de ordenación do territorio en coordinación coa planificación económica e social para o maior benestar da poboación.”)


.- Planos Directores Territoriales de Coordinación. P.D.T.C. (art. 8: “…los P.D.T.C. establecerán de conformidade co P.N.O. a planificación económica e social e as suas exisencias do desenvolvemento rexional, as directrices para a ordenación do territorio, o marco físico no que han de desenvolverse as previsión do plan e o modelo territorial no que han de coordinarse os planos e normas a que afecte”.)


A través da sentencia 61/97 que declarou inconstitucional a maior parte da “Ley del Suelo 1/92”, completouse o proceso iniciado no 1978, onde as competencias de ordenamento do territorio pasan as comunidades autónomas (art. 148.3 da Constitución Española), momento a partir do cal cada comunidade promulgou a sua propia lexislación de ordenación do territorio. No caso da comunidade autonóma de Galicia esta Lei non se aprobou ate o ano 1995, Lei 10/95 de ordenación do Territorio de Galicia. A maiores da Lei 10/95 en Galicia promulgáronse duas leis con incidencia no ordenamento do territorio: Lei 1/97 do 24 de Marzo, do Solo de Galicia e a Lei 7/97 de Desenvolvemento Comarcal de Galicia.

Os instrumentos da “Ley del Suelo” nacional, segundo os ámbitos de aplicación son os seguintes:

1.- Ámbito nacional:

1.1.-Plan Nacional de Ordenamento do Territorio. PNO.

2.- Ámbito rexional:

2.1.-Planos Directores Territoriales de Coordinación. PDTC.

3.- Ámbito municipal:

3.1.-Planos Xerais Municipais de Ordenación Urbana. PXOU.

3.2.-Normas Complementarias e Subsidiarias do Planeamento. NCSP.

3.3.- Proxectos de Delimitación de Solo Urbano. PDSU.

Nalgúns casos os Planos Xerais e as Normas Complementarias e Subsidiarias poden ter un ámbito de aplicación supramunicipal.


Para desenvolver o planeamento aparecen outras figuras que teñen carácter instrumental e que dependen do plano que desenvolven.

- Planos Parciais. PP.



- Estudos de Detalle. ED.

- Programas de Actuación Urbanística. PAU.
 - Planos Especiais. PE.

A elección da figura a empregar é función do Plan Director Territorial de Coordinación, que no caso de Galicia non existe, da complexidade urbanística, da capacidade de xestión e da programación dos municipios.

As determinacións establecidas nas figuras de ámbito municipal PX, NSP e nos PDSU acomodaranse as directrices contidas nos PDTC e no PNO.
Galicia trala sentencia 61/97 do Tribunal Constitucional foi a primeira Comunidade Autónoma en aprobar a lexislación urbanística autonómica propia coa promulgación da Lei 1/97. A tipoloxia de planos e semellante a considerada na lexislación nacional, ainda que coa creación dunha figura nova, os Planos de Ordenación do Medio Rural.

As figuras de planeamento segundo a Lei do solo de Galicia 1/97 son:

1. Directrices de Ordenación do Territorio reguladas pola lei 10/95 de Ordenación do Territorio para Galicia.

2. Normas Provinciais de Planeamento. Ámbito Supramunicipal.

3. Plan Xeral de Ordenación Municipal. PXOM. Ámbito Supramunicipal/Municipal.

4. Proxectos de Ordenación do Medio Rural. POMR. Ámbito Municipal.

5. Planeamento Instrumental idéntico os da “Ley del Suelo” nacional agás o PAU: Planos Parciais (PP), Planos Especiais (PE), Estudios de Detalle (ED) e Proxectos de Urbanización (PU).

Segundo se establece na propia Lei 10/95 de OT de Galicia, os instrumentos de ordenación ofrecidos pola normativa urbanística mostráronse, na práctica, insuficientes á hora de aborda-la corrección dos desequilibrios territoriais de carácter socioeconómico ou a coordinación das actuacións territoriais supramunicipais. Por isto considerase necesario completa-lo sistema de planificación urbanístico con outro sistema, o de ordenación territorial, que veña colma-las insuficiencias que ó respecto ofrecía aquel.

En primeiro lugar, e baixo a Lei 10/95 de Ordenación do Territorio de Galicia, xenerouse o sistema de ordenación territorial que establece e regula cinco instrumentos (planos) de ordenación territorial:

1. Directrices de Ordenación do Territorio. DOT. Ámbito Rexional.

2. Planos Territoriais Integrados. PTI. Ámbito Supramunicipal.

3. Programas Coordinados de Actuación. PCA. Ámbito Supramunicipal

4. Planos e Proxectos Sectoriais de Incidencia Supramunicipal. PS. Ámbito Supramunicipal.

5. Planos de Ordenación do Medio Físico. POMF. Ámbito Municipal/Supramunicipal.

E xa por último en base a Lei 7/97 de Comarcalización de Galicia establécense os Planos de Desenvolvemento Comarcal. PDC. Ámbito Supramunicipal.


Cabe salientar que as Normas Complementarias e Subsidiarias do Planeamento. NCSP, vixentes actualmente son as derivadas da “Lei de Adaptación do Solo para Galicia” LASGA do ano 1985, mentres non se aproben as Normas Provinciales de Planeamento da Lei do Solo de Galicia 1/97.

PLANOS DE ÁMBITO REXIONAL


No conxunto do estado atopamos neste ámbito dúas figuras, a primeira delas encadrada dentro da “Ley del Suelo” e a segunda na Lei 10/95 de Ordenación do Territorio de Galicia, tamén contemplada na Lei 1/97 do Solo de Galicia.

a) Planos Directores Territoriais de Coordinación (R.D.L. 1/92)

Os Planos Directores Territoriais de Coordinación establecen as suas determinacións supeditados a figura de orden xerárquico superior, PNO e abarcan o estudo dunha rexión en tódolos seus aspectos. No caso Galego foi aprobado o PDTC pero tan só tuvo vixencia duns meses. Algunha das comunidades autónomas españolas, optaron por esta figura para a ordenación do seu territorio.

b) Directrices de Ordenación do Territorio (Lei 10/95)

As Directrices de Ordenación do Territorio supoñen o marco xeral para a ordenación do territorio, a planificación urbanística e os planos sectoriais. Establece os criterios orientadores para os asentamientos, actividades económicas e sociais dos axentes públicos e privados.

O contido das mesmas é:

· Descripción, interpretación e diagnóstico de problemas entre asentamientos (urbanos e productivos) co medio físico.

· Criterios para resolución de problemas.

· Formulación de criterios orientadores de Políticas Sectoriais.

· Procedimientos e Organismos de resolución de conflictos.

· Causas de modificación e revisión das Directrices.

· Delimitación de áreas a preservar do desenvolvemento urbano.

· Delimitación de áreas homoxéneas de carácter supramunicipal.

· Criterios de localización de infraestructuras e equipamentos (rexional ou subrexional).

· Definición de áreas a ordenar cos P.O.M.F.

PLANOS DE ÁMBITO SUPRAMUNICIPAL OU MUNICIPAL


Dentro de este ámbito atopamos un conxunto amplo de figuras encadradas nas Leis: “Ley do Solo 1/92”, Lei 10/95 de Ordenamento do Territorio, na Lei 7/97 de Desenvolvemento Comarcal de Galicia e na antiga LAGSA, que se plantexan como instrumentos estructurantes do ordenamento do territorio, son a ferramenta mais valiosa coa que o planificador conta para ordenar o territorio. As derivadas da lexislación urbanística asignan un réxime xurídico á totalidade do solo en tres categorías: 

- Urbano
- Urbanizable 
- Rústico Común ou Rústico Protexido.

SUPRAMUNICIPAL

a) Planos Xerais de Ordenación Municipal (Ley 1/92)

Instrumentos de ordenación integral do territorio, abarcando un ou varios términos municipais completos, si a similitude da sua problemática aconsellará un tratamento conxunto.

b) Normas Complementarias e Subsidiarias do Planeamento Municipal con ámbito provincial (Ley 1/92)

As Normas Provinciais, limitan os seus obxectivos a establecer unhas ordenanzas mínimas de edificación e unhas directrices xerais para que os municipios redacten nun futuro as suas propias normas municipais, trátase pois dun plano que non clasifica solo.

c) Planos Territoriais Integrados (Lei 10/95)

O seu obxectivo e organizar áreas xeográficas homoxeneas ou aquelas que, polo seu tamaño e relacións funcionais, demanden unha planificación infraestructural, de equipamentos de tipo comarcal e de carácter integrado.

d) Programas Coordinados de Actuación (Lei 10/95)

Empregados para a formulación dun programa plurianual referido a totalidade do ámbito comunitario ou a áreas deste, integrando as actuacións propostas polas distintas administracións ou organismos públicos. Non modifican directamente o planeamento urbanístico nin os planos de Ordenación do Medio Físico.

e) Planos de Desenvolvemento Comarcal (Lei 7/97)

Os obxectivos establecidos nos planos de desenvolvemento comarcal persiguen un proceso global, integrado e sostido de cambio social, protagonizado pola poboación asentada nun territorio (rural o urbano) ben definido, que participa activamente no aproveitamento dos recursos humanos, naturais, económicos e sociais, co fin de  mellora-las condicións de vida, inclúindo aspectos culturais, educativos, económicos, sociais e políticos. Cando os programas coordinados de actuación da Lei 10/95 abrangen un ámbito comarcal específico a regulación do mesmo levarase a cabo a través destes planos de desenvolvemento comarcal.

A figura establecida pola Lei de Desenvolvemento Comarcal para a dinamización de recursos endóxenos e iniciativas locais son os P.D.C.s que permiten a integración da planificación socioeconómica e a ordenación do territorio así como a coordinación das administracións e das inversións públicas nos ámbitos comarcais.

f) Planos e Proxectos de Incidencia Supramunicipal (Lei 10/95)

Teñen por obxectivo regula-la implantación territorial das infraestructuras, dotacións e instalacións que presenten interese pola súa incidencia, magnitude, importancia ou características especiais, ou que se asenten varios termos municipais. Son figuras que poden ser promovidas pola iniciativa pública ou privada e que vinculan o planeamento urbanístico.

g) Normas Provinciais de Planeamento (Lei 1/97)

As normas provinciais de planeamento establecerán as disposicións que deberán ser aplicadas nos municipios que carezan de planeamento xeral e que unicamente conten con proxectos de ordenación do medio rural sen ordenanzas de edificación e uso do solo. Así mesmo, serán aplicables, con carácter complementario, para supli-las indeterminacións e lagoas do planeamento municipal vixente, sen modifica-la cualificación do solo nin altera-las determinacións do planeamento que desenvolven. Actualmente atópanse en período de formulación.

MUNICIPAL

a) Planos de Ordenación do Medio Físico (Lei 10/95)

Teñen por obxecto o tratamento unitario de aquelas áreas especificamente propostas polas Directrices de Ordenamento do Territorio en función das suas características morfolóxicas, agrícolas, gandeiras, forestais, paisaxísticas ou ecolóxicas. Poden tamén redactarse POMF sen estar considerados nas DOT, sempre co preceptivo informe do/s respectivos concellos. O ámbito de ordenación dependerá dos obxetivos do plan e das características do territorio, podendo abarcar a totalidade o parte dun ou varios concellos.

As determinacións contidas nos planos de ordenación do medio físico vincularán o planeamento local, non podendo conter determinacións para o solo clasificado como urbano ou urbanizable.

b) Plano Xeral de Ordenación Municipal (S/M) (Lei 1/97)

Único instrumento urbanístico de ordenación integral do termo municipal, clasifica o solo para o establecemento do réxime xurídico correspondente, definindo os elementos fundamentais da estructura xeral adoptada para a ordenación urbanística do territorio establecendo as determinacións orientadas a promove-lo seu desenvolvemento e execución.

Os planos xerais de ordenación municipal teñen por obxecto específico completa-la ordenación mediante a regulación detallada do uso dos terreos e da edificación (solo urbán), defini-los elementos fundamentais da estructura xeral da ordenación urbanística do territorio (solo urbanizable), efectua-la súa delimitación e establece-las condicións básicas para a regulación do uso dos terreos e da edificación (solo de núcleo rural) e realizar o estudio do medio rural e establecer medidas de protección urbanística do territorio, das áreas productivas e da paisaxe (solo rústico).

c) Proxectos de Ordenamento do Medio Rural (Lei 1/97)

Aplícase o ámbito municipal naqueles concellos de baixa complexidade urbanística, a finalidade dos mesmos pasa por un estudo do medio rural e do sistema de núcleos de poboación (urbáns e rurais). Esta orientado o establecemento de medidas de protección do territorio e da paisaxe e a facilitar a edificación e mellora dos núcleos a través de planos especiais. de mellora do núcleo ou do medio rural.

3. RESULTADOS DA APLICACIÓN DAS DISTINTAS FIGURAS.

A aplicación dos instrumentos de ordenamento do territorio con que contan ambas rexións seguiu diferentes liñas. Galicia dispón dun marco lexislativo propio de ordenación do territorio, ainda que na realidade o seu desenvolvemento e case nulo. Na actualidade estánse a redactar as Directrices de Ordenación do Territorio (DOT) unha vez anunciada a sua licitación polo sistema de concurso aberto de data 30 de xullo de 1999. Entre os puntos mais interesantes que as DOT deben incluir no documento final cabe destacar as referencias a ordenación territorial en Europa co análise dalgúns modelos europeos de ordenación entre os que se inclue a planificación e ordenación do territorio en Portugal.

Outra modificación salientable e a tamén formulación das Normas Provinciais de Planeamento que derogarán as NNCCSSPP vixentes dende o ano 1991.

En Galicia no nivel municipal, o estado do planeamento e o que se recolle na táboa 4. Nesta táboa pódese apreciar a importante porcentaxe de concellos sen planeamento, e de concellos cun planeamento non axustado a vixente Lei do Solo de Galicia. 

Taboa 4. Instrumentos de Ordenamento do Territorio por Concellos. Galicia

	
	A Coruña
	Lugo
	Ourense
	Pontevedra
	Galicia

	
	
	
	
	
	Total
	%

	DSU
	6
	12
	15
	1
	34
	10,8

	NSP
	62
	36
	22
	33
	153
	48,6

	POMR
	0
	0
	3
	2
	5
	1,6

	PXOM
	11
	1
	5
	9
	26
	8,3

	PXOU
	9
	5
	3
	8
	25
	7,9

	NINGUNA
	6
	13
	44
	9
	72
	22,9

	TOTAL
	94
	67
	92
	62
	315
	100,0


Fonte: Elaboración Propia. Datos C.P.T.O.P.V. Maio 2001.

No caso da rexión Norte de Portugal atopámonos con que todos os concellos teñen aprobado o seu PDM (Taboa 5), ademais da aprobación do Programa Nacional de Política de Ordenamento de Territorio no ano 1999, DL 380/99, de 22/9.

Taboa 5. Resumo Situación do Planeamento Municipal na Eurorexión.

	
	Instrumentos
	NºConcellos
	% Superficie
	% Poboación

	Galicia
	Si
	243
	77,78
	93,2

	
	Non
	72
	22,23
	6,8

	
	Total
	315
	100
	100,0

	
	
	
	
	

	Norte de Portugal
	Si
	84
	100
	100

	
	Non
	0
	0
	0

	
	Total
	84
	100
	100


Fonte: Elaboración Propia. Dirección Xeral de Urbanismo e CCR-N. e C.P.T.O.P.V.

Taboa 6. Antiguedade de aplicación dos Instrumentos de Planeamento Municipal.

	
	Período Aprobación
	Nº Concellos
	% Superficie
	% Poboación

	Galicia
	< 1985
	113
	39
	17,3

	
	1985-1996
	157
	48
	57,4

	
	> 1996
	45
	13
	25,3

	
	
	
	
	

	Norte de Portugal
	< 1985
	0
	-
	-

	
	1985-1996
	76
	-
	-

	
	> 1996
	8
	-
	-

	
	
	
	
	-


Fonte: Elaboración Propia. Dirección Xeral de Urbanismo e CCR-N e C.P.T.O.P.V.
O esquema global dos instrumentos de ordenamento do territorio en vigor na Eurorexión Galicia-Norte de Portugal expoñense na taboa 5.

Tabla 5. Instrumentos de Ordenamento do Territorio e Planeamento Urbanístico en  Galicia  -  Norte de Portugal

	
	
	Nacional
	Rexional
	Supramunicipal
	Municipal
	< Municipal

	Galicia
	OT
	
	DOT
	

	
	
	
	
	PTI
	

	
	
	
	
	PCA
	

	
	
	
	
	PDC
	

	
	
	
	
	PPIS
	

	
	
	
	
	POMF
	

	
	UR
	
	
	
	PXOU
	PP, ED, PAU e PE

	
	
	
	
	
	NCSP
	PP, ED e PE

	
	
	
	
	NPP
	

	
	
	
	
	PXOM
	PP, ED, PE e PU

	
	
	
	
	
	POMR
	PE e PU

	
	
	
	
	
	DSU
	

	
	PS
	PFG, PHR, PORN,…

	
	
	
	
	
	
	

	Norte de Portugal
	OT
	PNPOT

	
	
	PEOT (POAP, POAAP e POOC)

	
	
	
	PROT
	

	
	
	
	
	PIOT
	

	
	
	
	
	PDM
	

	
	UR
	
	
	
	
	PU, PP e PE

	
	PS
	PNA, PBH, PROF,…


OT: Ordenación do Territorio
UR:Urbanismo
PS: Políticas Sectoriais 
PFG: P. Forestal de Galicia

PHR: P. Hidrolóxico Rexional
PORN: P. de Ordenación de Recursos Naturais
PNA: P. Nacional da Água
PBH: P. de Bacia Hidrográfica
PROF: P. Rexional de Ordenamento Florestal
Galicia:

	
	Lei 10/95
	
	Lei 7/97
	
	Lei 1/97
	
	Varios
	
	Ley 1/92


Norte de Portugal:

	
	Lei n.º 48/98
	
	Lei 794/1976
	
	Varios


Fonte: Elaboración Propia.

5. CONCLUSIÓNS 

As dúas rexións entenden a política de ordenación do territorio coma unha política de planificación física.

As diferencias fundamentalmente en canto a aplicación, vixencia e actualización do planeamento urbanístico, tanto pola superficie como pola poboación con planos de ordenación son claras entre ámbalas dúas rexións e netamente favorables o lado portugués. Portugal fai unha inclusión expresa na Constitución de 1976 (artigo 66) da ordenación do territorio nos dereitos e deberes fundamentais, que en Europa encontra o seu equivalente tan só na constitución griega de 1975 (Hildenbrand, 1996). Froito desto é a tarefa de formulación e aprobación dos instrumentos de ordenación territorial e planeamento urbanístico, con cobertura na totalidade de territorio e poboación da rexión norte. Todo elo, pese a ser ata 1985 a ordenación do territorio unha política prácticamente inexistente, cun acusado déficit de planeamento urbanístico aprobado e con problemas de incumplimento e permisividade na administración local (Hildenbrand, 1996).

Polo que atinxe as tipoloxías e contidos básicos dos planos urbanísticos no que a organización territorial do espacio se refire as diferencias son pequenas e axustadas a diferente organización e traxectoria histórica da súa configuración actual, ainda que a nivel municipal, verifícase que o planeamento galego céntrase mais nas áreas urbans e urbanizables que o planeamento municipal portugués que abranxe a todo o territorio municipal. Este feito comprobase coa cobertura total do territorio portugués con Planos Directores Municipais (PDM) aprobados fronte a ausencia de planos municipais en moitos dos municipios galegos (Costa, P. e Lourenço, J, 2001).

Polo que atingue a ordenación territorial, os planos desenvolvidos en Galicia son ate o momento caseque nulos, tendo aprovados pola contra a rexión norte de Portugal o PROZED (PROT da Zona Envolvente do Douro) e en fase de elaboración o PROTAM (PROT do Alto Minho).

Cuestións como a ordenación conxunta e coordinada de espacios transfronteirizos de valor ambiental ou grandes infraestructuras de conexión entrambalasdúas rexións xustificarían un maior traballo conxunto e coordinado, mais aló de planos de infraestructuras conxuntas, seguindo o modelo dos planos desenvolvidos entre as rexións alemana e holandesa de Gronau-Enschede entre outras. 

